
A Federación promove unha actividade de conciliación dirixida ás familias das persoas con
discapacidade intelectual ou do desenvolvemento que forman parte das entidades federadas. O seu
obxectivo é ofrecer estadías que sirvan de apoio ás familias, facilitando tempos de respiro,
favorecendo a conciliación da vida persoal e familiar e contribuíndo ao benestar das persoas
coidadoras.

Para este fin, a Federación organizará dúas estadías inspiradas en dúas celebracións tradicionais
galegas, o Samaín e o Magosto, que darán identidade ás respectivas quendas. Estas actividades
pretenden favorecer a participación social das persoas con discapacidade intelectual ou do
desenvolvemento en contornas normalizadas e inclusivas, ao tempo que proporcionan ás súas
familias un período de descanso das tarefas habituais de coidado.

Así mesmo, as estadías promoverán a convivencia entre persoas participantes procedentes de
distintas entidades federadas, facilitando a creación de novas relacións sociais e o intercambio de
experiencias. 

Introdución

A Federación será a responsable da organización
xeral das estadías e colaborará na elaboración dun
programa cultural complementario, co obxectivo de
enriquecer a experiencia das persoas participantes
e contribuír ao coñecemento e posta en valor das
tradicións populares galegas.

As solicitudes de participación deberán
presentarse a través das entidades federadas.
Cada entidade será responsable de recoller e
tramitar as solicitudes das familias, así como de
organizar os grupos participantes e o persoal de
apoio necesario para o correcto
desenvolvemento da actividade.

Estancia Datas Hotel

Samaín 29 outubro - 1 novembro Hotel Balneario Laias Caldaria (Ousense)

Magosto 10-13 novembro Hotel Balneario Arnoia (Ourense)

As estancias de conciliación teñen as seguintes características: 

Teñen unha duración de 4 días e 3 noites.

O aloxamento é en réxime de Pensión Completa.

Cada estancia conta cun programa de actividades. 

Os desprazamentos ata o lugar de realización da actividade e os que se fagan durante a
estadía correrán por conta das entidades participantes.

Estancias de conciliación

Establécense 2 quendas:

Requisitos 
Para poder participar, deberán cumprirse os seguintes requisitos:

A entidade solicitante debe estar federada. 

O grupo de participantes deben pertencer a unha unidade familiar cuxos ingresos non
superen 2 veces o IPREM.

En cada quenda poden participar 2 entidades federadas. 

Cada entidade participarán cun grupo de 9 persoas participantes, donde mínimo 2 serán
persoas de apoio. 

Solicitude 
A participación nesta actividade deberá solicitarse a través das entidades federadas. Para iso,
as familias interesadas comunicarán o seu interese á súa entidade de referencia, que será a
responsable de recompilar as peticións e formalizar unha solicitude grupal mediante o
formulario correspondente, remitíndoo ao enderezo electrónico familias@fademga.org.

O prazo de presentación de solicitudes remata o 15 de outubro.

No caso de que o número de solicitudes de entidades supere as quendas dispoñibles, a
asignación das quendas realizarase a aquelas entidades que obteñen a maior puntuación na
valoración global dos seguintes criterios:

Maior número de participantes procedentes do medio rural.
Maior número de participantes con 1 ou 2 coidadores/as principais maiores de 70 anos.
Maior número de participantes pertencentes a familias que teñan ao seu cargo outras
persoas en situación de dependencia.
Menor número de participantes beneficiarios de servizo residencial. 

Unha vez asignadas as quendas, as entidades participantes deberán presentar a seguinte
documentación de cada persoa participante:

Ficha de datos individuais. 
Copia do DNI.

Custo e pagamento
O custo da estancia é de 45 € por persoa participante. 

As persoas de apoio designadas pola entidade estarán exentas do pagamento desta cota.

O pagamento realizarase mediante unha única transferencia por entidade, correspondente ao
importe total das persoas participantes inscritas na actividade.

O ingreso deberá efectuarse na seguinte conta bancaria: ABANCA: ES87 2080 0300 8930 4012
6857

No concepto da transferencia deberá indicarse, obrigatoriamente, o nome da entidade e as
datas da estancia. Exemplo: Entidade XXX | Estancia Magosto 10-13 novembro.

Baixas na actividade

Co fin de garantir unha adecuada planificación da actividade e un óptimo aproveitamento das
prazas dispoñibles, as entidades deberán cubrir as baixas que se produzan e comunicar os
cambios á Federación coa maior antelación posible. Se unha baixa non se cobre, a entidade
asumirá o custo da praza.

Avaliación da estancia
Co obxectivo de avaliar o desenvolvemento da
actividade e identificar oportunidades de mellora,
ao remate da estancia as persoas participantes
cubrirán unha enquisa de satisfacción na que
poderán valorar distintos aspectos relacionados
coa súa experiencia. A entidade será a encargada
de recompilar todas as enquisas e envialas a
familias@fademga.org

Así mesmo, unha vez finalizada a actividade, cada
entidade participante deberá completar un
formulario de avaliación da estancia, no que se
recollerá a súa valoración sobre a organización, o
desenvolvemento das actividades, a adecuación
dos recursos e o grao de cumprimento dos
obxectivos previstos.

Nestas ligazóns podes descargar a documentación necesaria para participar na actividade: 

FORMULARIO DE SOLICITUDE ENTIDADE

FICHA DE DATOS INDIVIDUAIS

FORMULARIO DE AVALIACIÓN DA ESTANCIA

ENQUISA DE SATISFACIÓN_PARTICIPANTES

Documentación

FICHA PERSOAL DE APOIO

https://www.fademga.org/media/documents/1._Formulario_Solicitude_entidade_con_tradicion.pdf
https://www.fademga.org/media/documents/2._Ficha_de_datos_individuais_con_tradicion.pdf
https://forms.cloud.microsoft/e/6Y3DrmruT6
https://www.fademga.org/media/documents/4._Enquisa_participantes_con_tradicion.pdf
https://www.fademga.org/media/documents/3._Ficha_Persoas_apoio_con_tradicion.pdf

